
caschiel. L’alp Soliva sto dar il dubel, essend staus duas alps. Per la be-
nedicziun de schetgs e nuorsas vegn ei 10—20 frs. en daner.

Messas audan neginas en quei; lezzas vegnan unfridas dals purs privatim,
Las alps ein ina part essenziala de nossa existenza purila! Vegli po il
Segner benedir e proteger quellas da tuts mals e sventiras, che pudessan
tuccar glieud e biestgal

L’ Ave Maria dil signun

(Ina dellas pli veglias oraziuns ded alp)

L’ Ave Maria!

E ' Ave Maria!

E I Ave Maria!

Sontga Maria laudi Dieus cun sia sontga buna compagnia,

Cun Jesus, Jesus Christus. Amen.

E I Ave Maria laudi Dieus!

Ed il car, bien sogn Pieder, a’l car, bien sogn Paull

E ' Ave Maria laudi Dieus! :

A’l car, bien sogn Murezi, a'l car, bien sogn Stiaffen!

E ' Ave Maria laudi Dieus!

Il car, bien sogn Dunau, a sogn Cundrau, a sogn Uclau!

Quels pertgirien e schurmegien avon tut malurdau!

E I'Ave Maria laudi Dieus!

Il car, bien sogn Martin e sogn Florin!

A'l car e bien sogn Valentin!

Quels pertgirien e schurmegien e laschien mai muncar a buc in!/
« E I'Ave Maria laudi Dieus!

Il car, bien sogn Gudegn e sogn Luregn,

A'l car, bien sogn Vintschegn!

Quels pertgirien e schurmegien avon tut mal striegn!

E T'Ave Maria laudi Dieus!

Il car, bien sogn Giachen, il car, bien sogn Placi!

E T'Ave Maria laudi Dieus!

Il car, bien sogn Giusep, a'l car bien sontg’ Antoni!

E I'Ave Maria laudi Dieus!

Il car, bien sontg Vuender!

Quel laschi mai nuscher ne prender!

E ' Ave Maria laudi Dieus!

Il car, bien sogn Gion!

Quel pertgiri e schurmegi avon tut donn!

E I’Ave Maria laudi Dieus)!

Il car, bien sogn Tschamun, a’'l car, bien sogn Balun!

Quels pertgirien e schurmegien avon tuttas malas auras ed il tun.
E ' Ave Maria laudi Dieus!

Il car, bien sogn Rumetg!

Quel pertgiri e schurmegi tut quei, ch’auda el mulétg.

E I' Ave Maria laudi Dieus!

Il car, bien sogn Benedetg!

Quel pertgiri e schurmegi tut quei, ch’ aud en stavel e sut ftetg,
Ch'ei stetti tut bein sidretg,

E ' Ave Maria laudi Dieus!

La cara, buna sontg’Onna, e la cara, buna sontga Lisabet!

E I'Ave Maria laudi Dieus!

La cara, buna sontga Brida!

E I Ave Maria laudi Dieus!

La cara, buna sontg’ Urschla cun las endischmelli purschalas!
E I'Ave Maria laudi Dieus!

La cara, buna sontga Nescha e la cara, buna sontga Tresa!
E I' Ave Maria laudi Dieus!-

La cara, buna sontga Catrina, e la cara, buna sontga Cecilia!
E I'Ave Maria laudi Dieus!

La cara, buna sontga Mierta e la cara, buna soniga Mengia!
E I' Ave Maria laudi Dieus!

La cara, buna sontga Sara ¢ la cara, buna sontga Claral

E I' Ave Maria laudi Dieus!

La cara, buna sontga Luzeia!

Quella meini nus tuts silla dretga veia.

E ' Ave Maria laudi Dieus!

La cara, buna sontga Gada e la cara, buna sontga Barla!
Quellas meinien po nus tuts sauns a casa. X
E I' Ave Maria laudi Dieus!

Seigi clamau si en laud e honur de Diu e de tuts sogns e sontgas
Si enten tschiel e la sontga Trinitad! Amen!

Ussa vi jeu s'enzinnar cun [ enzenna della sontga crusch,
(Vegn fatg treis sontgas cruschs sin 1'alp.)

Ussa vai jeu s'enzinnau cun [I'enzenna della sontga crusch.

O Dieus, sei cun nus oz e semper a semper! Amen.

Dieus pertgiri avon tutta mala glieud!

Dieus pertgiri avon tuttas malas auras!

Dieus pertgiri avon tufs strofs e castitgs! Amen.

Salvi Dieus e pertgiri Dieus| a mintgin,

In e scadin sei Amen.

